
KAJ LEO – RONALDO & FØROYSKUR FÓTBÓLTUR

fortelur sína søgu. Sjónbandabrot 
av hendingini er næstmesta lisna 
greinin á In.fo í 2016. Aðrar greinar 
um hendingina eru á áttanda og 
níggjunda plássi.

Onnur fáa sína selfie á Hotel 
Føroyum. Ein av teimum hepnu, 
sum bæði fær klemm og selfie 
saman við Cristiano Ronaldo, er 12 
ára gamli Jónas Jóannisarson Iver­
sen. Greinin um unga havnar­
drongin fjórðmest lisna greinin.

Tað er eisini stórur áhugi fyri at 
lesa, at Cristiano Ronaldo hevur 

lagt út á sosialu miðlunum, at hann 
er í Føroyum. Hon er nummar sjey 
á listanum.

Føroyskur fótbóltur 
fyllur nógv
Á In.fo verður nógv gjørt burturúr 
at fylgja føroyskum fótbólti. Tað 
sæst eisini aftur, at nógvir lesar­
ar fylgja gjøgnumførdu dag­
føringunum, sum eru á heima­
síðuni. Tað er stórur áhugi fyri at 
lesa hvussu tað gongur í føroyskum 
fótbólti. Dagføringarnar eru at 

finna tríggjar ferðir á topp tíggju 
listanum.

Annars sæst gjøgnum alt árið, at 
tað eru fleiri feðrir, at hendingar í 
føroyskum fótbólti fylla nógv. In.fo 
hevur fólk á staðnum, myndir og 
sjónbandabrot. Tí eru nógvir 
áhugaverdir vinklar at vinna.

Her kann nevnast eitt nú Alli-
málið, venjarar leggja frá sær ella 
verða sagdir upp og at Ransin N. 
Djurhuus aldrin aftur fer á skíferiu 
– har hann seinast meiðslaði sær 
knæið.

Hondbólturin ongan góðan
Tað er eitt sindur merkisvert, 
at bara ein hondbóltsgrein er at 
finna á øllum topp 50 listanum. 
Hondbólturin er stórur ítróttur 
í Føroyum, men tað er lítil áhugi 
fyri at lesa um hondbóltin. Einasta 
greinin, sum klárar seg millum 
hálvt hundrað tær bestu er, at 
tríggir mans hava brotið seg sundir 
í dysti í Hoyvík. Hóast fleiri góð 
landsliðsúrslit, so er ikki stórur 
áhugi fyri at lesa um tað.

In.fo í 2017
Tíðindaheimasíðan hjá 
Miðlahúsinum fer í 2017 at halda 
fram við at bera ítróttartíðindi úr 
bæði Føroyum og útheiminum. 
Helst verður størri dentur lagdur á 
sjónvarp eisini.

trondur@sosialurin.fo

Topp tíggju mest lisið á In.fo í 2016


